
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

Административнöй право торкалöмъяс йылысь Россия Федерацияса кодексö вежсьöмъяс да содтöдъяс пыртöм кузя Коми Республикаса 

Государственнöй Сöветлöн законодательнöй водзмöстчöм йылысь 

Коми Республикаса Государственнöй Сöвет шуис:

1. Россия Федерацияса Оланподувлöн 104 статья серти пыртны законодательнöя водзмöстчöмöн Россия Федерацияса Федеральнöй Собраниелöн Государственнöй Думаö видлалöм вылö "Административнöй право торкалöмъяс йылысь Россия Федерацияса кодексö вежсьöмъяс да содтöдъяс пыртöм йылысь" федеральнöй оланпас бала.

2. Ыстыны тайö Шуöмсö да "Административнöй право торкалöмъяс йылысь Россия Федерацияса кодексö вежсьöмъяс да содтöдъяс пыртöм йылысь" федеральнöй оланпас бала Россия Федерациялöн Федеральнöй Собраниеса Государственнöй Думаö да Россия Федерацияса субъектъяслöн  государственнöй власьт законодательнöй (бöрйöм) органъясö.

3. Вöзйыны Россия Федерацияса субъектъяслöн государственнöй власьт законодательнöй (бöрйöм) органъяслы ошкыны Коми Республикаса Государственнöй Сöветлысь тайö законодательнöй водзмöстчöмсö.

4. Индыны Россия Федерациялöн Федеральнöй Собраниеса палатаын индöм федеральнöй оланпас бала видлалöм вылö Коми Республикаса Государственнöй Сöветöс петкöдлысьöн Юрий Алексеевич Спиридоновöс, Коми Республикасянь Россия Федерацияын Федеральнöй Собраниелöн Государственнöй Думаса депутатöс (сёрнитчöм серти).

5. Тайö Шуöмыс вынсялö сiйöс примитан лунсянь.

Коми Республикалöн 

Государственнöй Сöветса Веськöдлысь                                  И.Е Кулаков

Сыктывкар

2004 вося февраль 19 лун

III-3/19 №

Пыртсьö 

Коми Республикаса

Государственнöй Сöветöн

Бала

Россия Федерация

Федеральнöй оланпас

Административнöй право торкалöмъяс йылысь 

Россия Федерация кодексö 

вежсьöмъяс да содтöдъяс пыртöм йылысь

Примитöма Государственнöй Думаöн                                           2004 воö

Вынсьöдöма Федерация Сöветöн                                                   2004 воö

1 статья. Пыртны Административнöй право торкалöмъяс йылысь Россия Федерация кодексö (Россия Федерацияса законодательство чукöр, 2002, 1 №, 1 ст.; 18 №, 1721 ст.; 30 №, 3029 ст.; 44 №, 4295 ст.; 2003, 27 №, 2700, 2708, 2717 ст.; 46 №, 4440 ст.; 50 №, 4847, 4855 ст.; 52 №, 5037 ст.) татшöм вежсьöмъяс да содтöдъяс:

1. 6.4-6.7 статьяясын, 7.2 да 7.8 статьяяслöн 2 юкöнын, 7.19, 9.7, 9.8, 9.9, 9.10, 9.11, 9.12, 11.20 статьяясын, 14.4 статьялöн 2 юкöнын да 19.19 статьяса 3 юкöнын "кыскöны" кыв бöрын содтыны "öлöдöмö либö" кывъяс.

2. 6.4 да 8.5 статьяясын "витсянь" кыв вежны "öтисянь" кывйöн.

3. 6.5, 6.6 статьяясын да 7.8 статьялöн 1 юкöнын "дассянь" кыв вежны "öтисянь" кывйöн.

4. 7.2 статьялöн 2 юкöнын да 8.2 статьяын "куимсянь" кыв вежны "öтисянь" кывйöн.

5. 7.8 статьялöн 2 юкöнын "дас витсянь" кывъяс вежны "öтисянь" кывйöн. 

6. 19.6 статьяын "вит" кыв вежны "ветымын" кывйöн.

7. 19.19 статьяын:

а) нимын да 2 юкöнын "быть колана сертификация" кывъяс вежны "лöсялöмсö быть эскöдöм" кывъяс;

б) 1 да 2 юкöнъясын "административнöй право торкалан кöлуй мырддьöмöн" кывъяс содтыны "либö сытöг" кывъясöн.

8. 23.13 статьяса 2 юкöнлöн 4 пунктын "районъяслöн" кыв бöрын содтыны "да найöс вежысьяс" кывъясöн.

9. 23.52 статьялöн 1 юкöнын "19.19 статьялöн 3 юкöнöн" кывъяс вежны "19.19 статьяöн" кывъясöн.

10. 28.3 статьяса 2 юкöнлöн 66 пунктын ", 19.19 статьялöн 1 да 2 юкöнъясöн" кывъяс киритны.

11. 28.7 статьялöн 1 юкöн гижны тадзи:

"1. Сэки, кор административнöй право торкалöм аддзöм бöрын нуöдсьö экспертиза либö уна кад босьтысь мукöд процессуальнöй удж, нуöдсьö административнöй туялöм.".

12. 28.8 статьялöн 1 юкöнын "сутки чöж" кывъяс вежны "куим сутки чöж" кывъясöн.

2 статья. Вöзйыны  Россия Федерацияса Президентлы да тшöктыны Россия Федерацияса Правительствоöс вайöдны ассьыныс нормативнöй правовöй актъяссö тайö Федеральнöй оланпас серти.

3 статья. Тайö Федеральнöй оланпасыс вынсялö сiйöс официальнöя йöзöдан лунсянь.

Россия Федерацияса 

Президент                                                                                           В.Путин

Москва, Кремль

"Административнöй право торкалöмъяс йылысь

 Россия Федерацияса кодексö вежсьöмъяс да содтöдъяс 

пыртöм йылысь" федеральнöй оланпас бала

 сьöм да экономика боксянь подулалöм

"Административнöй право торкалöмъяс йылысь Россия Федерацияса кодексö вежсьöмъяс да содтöдъяс пыртöм йылысь" федеральнöй оланпас збыльмöдöм оз кор федеральнöй бюджетысь содтöд сьöм рöскод.

"Административнöй право торкалöмъяс йылысь 

Россия Федерацияса кодексö вежсьöмъяс да содтöдъяс 

пыртöм йылысь" федеральнöй оланпас примитöмкöд йитöдын 

вынтöмöн лыддян, дугöдлан, вежан, содтан либö примитан 

федеральнöй законодательство акт 

ЛЫДДЬÖГ

"Административнöй право торкалöмъяс йылысь Россия Федерацияса кодексö вежсьöмъяс да содтöдъяс пыртöм йылысь" федеральнöй оланпас примитiгöн мукöд федеральнöй законодательство акт вынтöмöн лыддьыны, дугöдлыны, вежны, содтыны либö примитны оз ковмы.

"Административнöй право торкалöмъяс йылысь

Россия Федерацияса кодексö вежсьöмъяс да содтöдъяс 

пыртöм йылысь" федеральнöй оланпас бала дорö 

гöгöрвоöдан пасйöд

"Административнöй право торкалöмъяс йылысь Кодексö вежсьöмъяс да содтöдъяс пыртöм йылысь" федеральнöй оланпас бала лöсьöдöма Коми Республикаса Государственнöй Сöветын олöмö пöртысь власьт федеральнöй органъяслöн мутас органъясса веськöдлысьяслöн шыöдчöмкöд йитöдын, кодъяс нуöдöны Коми Республика мутасын прöдукциялöн (тöварлöн), уджлöн, услугаяслöн качество да  безопасносьт бöрся государствосянь контроль да дöзьöр.

Оланпас бала лöсьöдöма йöзöс административнöй кывкутöмö кыскöм бурмöдöм могысь, кодъяс мыжаöсь право торкалöмын, ырыштчöны йöзлöн дзоньвидзалун, санитария да эпидемиология боксянь тыр олöм вылö,  собственносьт дöзьöритан, кытшалысь вöр-ва да вöр-ваöн вöдитчöм видзан юкöнын, промышленносьтын, стрöитчöмын да энергетикаын, транспортын, ас вылö уджалöмын  право торкалöмын, а сiдзжö веськöдлöмын пöрадоклы паныд.

Торйöн нин, артавсьö административнöй штрап содтöм либö чинтöм, административнöй право торкалан предметъяс конфискуйтöм киритöм, öткымын право торкалöмысь административнöй штрап öлöдöмöн административнöя мыждöм урчитöм.

Балаöн сiдзжö вöзйыссьö стандартизация, метрология да сертификация органъяслы сетны государственнöй стандартъяслысь колана требованиеяс торкöмысь, сертификация правилöяс торкöмысь административнöй делöяс видлалöм вылö право.

Россия Федерацияса Оланподувлöн 104 статья серти Коми Республикаса Государственнöй Сöвет законодательнöя водзмöстчöм пöрадокöн пыртö Россия Федерациялöн Федеральнöй Собраниеса Государственнöй Думаö "Административнöй право торкалöмъяс йылысь Россия Федерацияса кодексö вежсьöмъяс да содтöдъяс пыртöм йылысь" федеральнöй оланпас бала.  

исп. Исакова   5 670 пас

